
Memoria xustificativa do convenio de colaboracion entre a Conselleria de
Emprego, Comercio e Emigracion da Xunta de Galicia e a Fundacidn Fillos de
Ourense (FUNDAOURENSE) de Venezuela para a atencion das necesidades socio-
asistenciais e sanitarias da cidadania galega residente en Venezuela, 2026

A Conselleria de Emprego, Comercio e Emigracién correspéndelle, entre outras, a
competencia das relaciéns e o apoio as persoas e s comunidades galegas do exterior
asi como o fomento e a promocién da sua actividade e funcionamento, tal e como se
recolle no artigo 1.c) do Decreto 147/2024, do 20 de maio, polo que se establece a sua
estrutura orgdnica.

A sua vez, o artigo 49 do antedito decreto determina que a Secretaria Xeral da
Emigracion € o 6rgano superior da Administracion xeral da Comunidade Auténoma de
Galicia ao que lle corresponden as competencias en materia de emigracion e retorno e,
entre outras, as relacions e o apoio as persoas e 8s comunidades galegas no exterior, asi
como o fomento e a promocién da sua actividade e funcionamento, as competencias
recollidas na Lei 7/2013, do 13 de xufio, da galeguidade, e as atribuidas @ comunidade
auténoma na Lei 40/2006, do 14 de decembro, do estatuto da cidadania espafiola no
exterior, en particular, as que melloren o benestar social e a calidade de vida da cidadania
galega no exterior.

A Secretaria Xeral da Emigracion xestiona diversos programas tendentes a potenciar e
fornecer os vinculos coa nosa cultura dos galegos e galegas residentes féra de Galicia,
que executa a través da estrutura das entidades galegas do exterior. Estas entidades
galegas son asociacions nas que tradicionalmente se relinen as persoas emigrantes e as
suas familias para manter vivos os costumes que nos son propios e fornecer os lazos
sociais e culturais. Arredor destas asociaciéns reldnese un gran nidmero de persoas
galegas, que son as axentes principais a través das que Galicia fomenta a sua cultura.

Asi, a Conselleria de Emprego, Comercio e Emigraciéon ten previsto formalizar coa
Fundacion Fillos de Ourense un convenio que ten por obxecto establecer o marco da
colaboracién entre as entidades asinantes co fin de contribuir ao financiamento dos
servizos de residencia e/ou de atencidn asistencial e/ou sanitaria de urxencia as persoas
de orixe galega residentes en Venezuela que, por razéns de idade, marxinacién, carencia
ou de dependencia, se atopan en situacion de necesidade e as que non se pode chegar a
través doutros mecanismos de colaboracion.

A Fundacién Fillos de Ourense, en diante, FUNDAOURENSE, é unha entidade xuridica civil
sen fin de lucro, de caracter esencialmente benéfico, médico, de asistencia e proteccion
social, radicada en Caracas, que exerce a sua actividade en todo o territorio da Republica
Bolivariana de Venezuela, e ten como obxectivos primordiais, entre outros, a proteccion
a infancia, as persoas ancias e a solucién de problemas sociais.

Na actualidade esta fundacién estd a desenvolver un importante labor socio-asistencial
orientado 3 atencion a persoas en situacidons extremas de marxinacién, de pobreza ou
de abandono, salientando a busca, a través dun grupo de voluntariado, de persoas de
orixe galega que poden atoparse nesa situacién, tanto na rda coma en institucions
publicas, hospitais, residencias, fogares, etc., ds que lles presta axuda alimenticia,
produtos de hixiene, consulta médica, medicinas, roupa ou simplemente compaiiia, no
caso de persoas maiores con falta de proteccién familiar.

En Venezuela existe un niumero moi importante de persoas emigrantes espafiolas de
orixe galega con necesidades urxentes de atencién non cubertas, en especial persoas
maiores ou con falta de ingresos, que precisan da atencién da Xunta de Galicia para
acadar unhas condiciéns de vida dignas, dadas as suas especiais circunstancias e a
situacion social e politica que vive o pais.

A Conselleria de Emprego, Comercio e Emigracién considera que esta entidade ¢é a
institucién idénea para o outorgamento desta axuda de caracter singular e excepcional,
que non se enmarca dentro dunha actuacién xeneralizada de axudas para este tipo de
actividades, ao abeiro do disposto no artigo 19.4 c) da Lei 9/2007, do 13 de xufio, de
subvenciéns de Galicia e non é posible promover a concorrencia publica.

Para dar cumprimento ao obxecto deste convenio, a Conselleria de Emprego, Comercio
e Emigracion achegara unha contia de 30.000,00 €, con cargo a aplicacién orzamentaria
14.05.312C.481.0 (cédigo proxecto 2015 00039) dos orzamentos xerais da Comunidade
Autonoma de Galicia para o ano 2026 na que existe crédito adecuado e suficiente.

Os intereses converxentes das partes asinantes exclien o animo de lucro e non poden
satisfacerse axeitadamente mediante a sinatura dun contrato dos contemplados na
Lei 9/2017, do 8 de novembro, de contratos do sector publico, pola que se traspofien
ao ordenamento xuridico espafol as directivas do Parlamento Europeo e do Consello
2014/23/UE e 2014/24/UE, do 26 de febreiro de 2014; ou doutro instrumento alleo a
natureza estritamente convencional.

Con atencién no exposto, e a fin de dar cumprimento ao preceptuado no artigo 15.2.
da Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion
doutras figuras.

Santiago de Compostela, na data da sinatura electrénica
O secretario xeral da Emigracion

Antonio Rodriguez Miranda

